
                   Ilulissat,  3. Marts   2016 

 

Inatsisartut suleriaasiat § 37 malillugu, immikkoortoq 1 naapertorlugu matumuuna 

Naalakkersuisunut apeqqut imaattoq saqqummiuppara: 

 

Naalakkersuisunut apeqqut: 

1. Aalisartunut 5 %-imik akitsuusiineq qanoq maannamut ingerlava ? 

2. Apeqqut 1-imi akitsuusiinermiit aningaasat qanoq amerlatigisut nunatta 

karsiarnut isertinneqarpat ?  

3. Ilumoornerluni tunisinermi aalisakkanik suliffissuit ilaasa 5 %-mik 

ilanngaasisarnissaq suli atulersimanngikkaat ? 

(Inatsisartunut  ilaasortaq, Anthon Frederiksen,  Partii Naleraq) 

 

Tunngavilersuut: 

 2016-mut aningaasanut inatsit 2015-imi ukiakkut suliarineqarmat, inatsisartuni 

amerlanerussuteqartut akuersissutigaat, aalisartut tunisinerminni 5% mik naliginnaasumik 

akileraarutit qaavisigut akiliisalissasut.  

Tusagaq eqqumiikkaluartoq, tassagooq suliffissuit ilaanni 5 %-mik ilanngaassisarneq suli 

atulersinneqarsimanngitsoq, tusarlugu soorunami tupaallannarpoq. Ilumummi 

taamaattoqarsimassappat, aalisartut ilaat ukiup naanerani aningaasarpassuarnik 

artukkerneqaratarsinnaanera ernumanarmat ilumoornersoq ilanngullugu paaserusuppara.  

Ullut suliffiit qulit qaangiutinnginnerani akineqarnissara kissaatingaara. 


